CONCELLO DE XERMADE
Praza do Concello, s/n

27833 Xermade (Lugo)

Tel.: 982 501 001

Fax: 982 501 027
www.xermade.org

ACTA DA SESION ORDINARIA DO CONCELLO PLENO CELEBRADA O

DiA CATORCE DE ABRIL DE DOUS MIL DEZASEIS .

ASISTENTES:

Presidente;
D. Roberto Garcia Pernas.
Concelleiros:.

D. José Prieto Barro.

D.Carlos Alberto Guerra Gonzalez.
D? Tamara Paz Balsa.

D. Tomés Rodriguez Arias.
D.Antonio Riveira Requeijo
D.Mario Felix Garcia Prieto

Dna. Isabel Campello Ares.

D. Oscar Gonzélez Pardo

Dna. Maria do Mar Hermida Pico

Excusa asistencia D. Luis A. Vilasuso
Seco.

Secretaria- Interventora:

Dna. Ana Elena Fernandez del Valle .

No salén de sesions da Casa do
Concello de Xermade, sendo as vinte horas e
catro minutos do dia catorce de abril de dous
mil dezaseis, xUntanse, en cumprimento do
disposto nos artigos 195 da Lei Organica
5/1985 de 19 de xufio de Réxime Electoral
Xeral e art. 37.1 do Regulamento de
Organizacién, Funcionamento e Réxime
Xuridico das Corporaciéns Locais, aprobado
por RD 2568/86 de 28 de novembro, en
sesion  ordinaria, primeira convocatoria,
previamente convocados para o efecto, os
concelleiros/as electos/as relacionados/as na
marxe, co obxecto de celebrar sesidn
ordinaria.

Foron asistidos pola Secretaria-Interventora
do Concello Dona Ana Elena Fernandez del
Valle.

1.- APROBACION DO BORRADOR DA ACTA DA SESION ANTERIOR.

O Sr.Alcalde preguntalles aos sefiores concelleiros se desexan realizar algunha
observacion sobre o borrador da acta da sesion anterior de caracter ordinario, de data 11

de febreiro de 2016 .

Non se formulan observacions ao borrador da acta polo que a mesma resulta aprobada
por unanimidade dos concelleiros asistentes.

A continuacion toma a palabra o concelleiro do PP D. Tomés Rodriguez Arias para
solicitar da alcaldia a posibilidade contemplada no artigo 91.3 do ROF de deixar para 6

final o punto da orde do dia relativo 4 dacion en conta da sfa renuncia. O Alcalde
resposta que sendo legal non hai ningin inconveniente.

2.- RESOLUCIONS DA ALCALDIA E INFORMES .

1°. De conformidade co disposto no artigo 42 do Real Decreto 2568/86 do 28 de
novembro, polo que se aproba o Regulamento de organizacion, funcionamento e réxime
xuridico das entidades locais, dase conta 6s concelleiros das Resolucions da Alcaldia
ditadas entre os dias cinco (5) de febreiro ata o sete (7 ) de abril de 2016 (n° 30 a n°
87) . A Corporacién dase por enterada.

2°. Por parte da Secretaria-Interventora do Concello ponse en cofiecemento do
Pleno o seguinte:

-En data 1 de marzo de 2016 remitiuse a través da Oficina Virtual das Entidades
Locais a informacion relativa ao Plan Orzamentario a medio prazo.

-En data 6 de abril de 2016, remitiuse a través da Oficina Virtual das Entidades
Locais, o informe sobre o periodo medio de pago aos provedores
correspondente 6 primeiro trimestre do 2016. '

- En data 6 de abril de 2016, remitiuse a través da Oficina Virtual das Entidades
Locais, a informacion relativa & execucién do orzamento relativa 6 primeiro
trimestre do exercicio 2016.

- En data 6 de abril de 2016, remitiuse a través da Oficina Virtual das Entidades
Locais, a informacién relativa 4 liquidacién do orzamento 2015, que cumpre
cos principios de estabilidade e regra do gasto.

A Corporacién dase por enterada.

A continuacion o Alcalde propon a inclusion na orde do dia un asunto non ditaminado,
ao abeiro do establecido polo artigo 82. 3 do ROF, sempre que a urxencia da inclusién
do punto sexa ratificada polo Pleno, en relacion cunha proposta de rectificacion do
acordo plenario de data 9 de xullo de 2015, de fixacion da sta retribucion, por dubidas
na redaccién do mesmo.

O voceiro do PP manifesta que o grupo popular vai votar en contra por non apreciar a
urxencia da proposta, e que sendo precipitado é mellor deixalo para o pleno do mes de
xufio, e lémbralle ao alcalde que debe presentar ao Pleno a autorizacion da Xunta para
desenvolver o posto de alcalde.

A concelleira do BNG D® Maria do Mar Hermida Pico di que ainda que el fala de
dubidas o informe de intervencion fala de erro, e que non hai mais que multiplicar a
proposta de salario mensual por catorce para comprobar que son catorce as pagas.
Considera que sendo de data 12 de abril puido ter enviado antes a proposta, polo que o
seu grupo tamén vai votar en contra da stia inclusién para ter tempo para estudialo.

Polo tanto, non concorrendo o requisito legal do artigo 82. 3 do ROF o asunto serd
obxecto de debate no vindeiro pleno.

3.- DAR CONTA AO PLENO DA LIQUIDACION DO ORZAMENTO DO 2015.

Dase conta do seguinte Decreto de alcaldia:

Decreto: 32/2016
Fecha decreto:11-02-2016
Texto fecha decreto: once de febreiro de dous mil dezaseis.
Descricion decreto : Liquidacion orzamento municipal ano 2015.

DON ROBERTO GARCIA PERNAS, ALCALDE DO CONCELLO DE XERMADE,
(LUGO).-

De conformidade coas atribuciéns conferidas a esta Alcaldia pola lexislacion vixente
artigo 21 lei 7/1985 de 2 de abril reguladora das bases do réxime local, en aplicacion dos artigos
191.3 do Texto refundido da lei reguladora das facendas locais aprobado por RDLex 2/2004 de
5 de marzo e artigo 90 do Real Decreto 500/1990 de 20 de abril de desenvolvemento da lei
reguladora das facendas locais e demais normativa .

Visto o expediente de liquidacion do Orzamento municipal do ano 2015 en
cumprimento do disposto no artigo 191 do Texto refundido da lei reguladora das facendas locais
aprobado por RDLex 2/2004 de 5 de marzo

RESOLVO:

PRIMEIRO.- Aprobar a liquidacién do Orzamento municipal do ano 2015

ORZAMENTO CORRENTE
INGRESOS:
CAPITU | ORZAM. INICIAL MODIF. ORZAM. DEFINIT. DER:EITOS RECAD. DERECHOS PDTE. DE
LO RECON. NETOS LIQ. NETA ANULADOS COBRO
1 446.000,00 0,00 446.000,00 456.281,43 367.844,47 0,00 88.436,96
11 13.000,00 0,00 13.000,00 4.590,04 4.590,04 0,00 0,00
IIX 191.900,00 0,00 191.900,00 185.249,13 180.456,20 2.204,41 2.792,93
IV | 767.842.18 | 90.855.83 858.698.01 921.779,20 | 728.036,27 44.851,48 | 193.742.93
\’ 1.100,00 0,00 1.100,00 1.320,06 1.320.06 0,00 0,00
VI
VII | 213.965,47 | 27.068,25 241.033.,72 185.527,33 182.277,33 0,00 3.250,00
VIII
Total |1.633.807,65 [117.924,08 1.751.731,73 | 1.752.747,19 | 1.464.524,37 | 47.055,89 | 288.222.82
GASTOS:
CAPITU | ORZAM. INICIAL MODIF. ORZAM. DEFINIT. | OBRIGAS RECON. PAGOS PENDENTES |REMANENT
LO NETOS PAGO ES
CREDITO
1 328.110,98 | 14.746,72 342.857,70 321.641,92 | 321.641,92 0,00 21.215,78
II | 984.876,92 | 62.742,21 | 1.047.619,13 | 1.043.619,00 | 894.185,55 | 149.433,45 4.000,13

1 4.000,00 500,00 4.500,00 2.598,87 2.598,87 0,00 1.901,13

v 41.050,00 0,00 41.050,00 33.806,26 19.980,14 13.826,12 7.243,74

VI | 266.124,15 | 39.935,15 306.059,30 303.144,61 299.287,40 3.857,21 2.914,69

\211
IX 9.645,60 0,00 9.645,60 9.645,60 9.645,60 0,00 0,00
TOT | 1.633.807,65 | 117.924,08 1.751.731,73 1.714.456,26 1.547.339,48 167.116,78 37.27547
AL

Dos remanentes de crédito resultan incorporables: 0,00

RESULTADO ORZAMENTARIO

1.Dereitos recofiecidos netos 1.752.747,19
2. Obrigas recoiiecidas netas 1.714.456,26
3. Resultado presupostario ( 1-2) 38.290,93
4. Desviacions Positivas de financiamento. 36.751.87
5. Desviacions negativas de financiamento. 0,00
6. Gastos financiados con remanente liquido de tesoureria

7. Resultado orzamentario axustado ( 3-4 +5+6=7 1.539.06

REMANENTE DE TESOURERIA

1. +Fondos liquidos.
2. + Dereitos pendentes de cobro

+do orzamento corrente

+de orzamentos pechados

+de operacidns non orzamentarias

-cobros realizados pendentes de aplicacion definitiva.
3. —Obrigas pendentes de pago

+ do orzamento corrente

+de orzamentos pechados

+de operacions non orzamentarias

-pagos realizados pendentes de aplicacion definitiva

L.Remanente de tesoureria total(1+2-3)

I1.Saldos de dubidoso cobro

III.Exceso de financiamento afectado.

IV.Remanente de tesoureria para gastos xerais(I-11-11I)

117.999,04
554.185,04
288.222.82
238.317,92

27.644,30
1.993,62
299.185,34
167.116,78
14.049,85
118.018,71
5.889,06
376.894,18
135.138,63
11.302,67

230.452.88

SEGUNDO.- Da liquidacién do Orzamento 2015 darase conta o Pleno municipal na
primeira sesion que celebre.

TERCEIRO.- Da Liquidacién do Orzamento remitase copia 4 Administracion do
Estado (Centro o dependencia do Ministerio de Facenda) ¢ a Comunidade Auténoma.

Xermade , a 11 de febreiro de 2016 O Alcalde. Asdo.- D. Roberto Garcia Pernas.
. Perante min A Secretaria . Asdo.- Ana Elena Fernandez del Valle

O Pleno dése por enterado.

4.- DAR AO PLENO DO PLAN ORZAMENTARIO A MEDIO PRAZO (PERIODO
2017-2019).

Dase conta do seguinte Decreto de Alcaldia:

Decreto: 52/2016
Fecha decreto: 1/03/2016
Texto fecha decreto:un de marzo de dous mil dezaseis
Descricion decreto: Aprobacion do Plan Orzamentario a Medio prazo 2017-2019

DON ROBERTO GARCIA PERNAS ALCALDE DO CONCELLO DE XERMADE
(LUGO).-

Vista a Orde HAP/2105/2012 de 1 de outubro, pola que se desenvolven as obrigas de
subministro de informacion previstas na Lei Organica 2/2012 do 27 de abril, de Estabilidade
Orzamentaria e Sostenibilidade Financeira, e que con data 14 de marzo de 2016 remata o prazo
para introducir os datos sobre o Plan Orzamentario a Medio prazo 2017-2019 a través da
Oficina Virtual das Entidades Locais

RESOLVO:

PRIMEIRO. Aprobar a prevision econdmica para os exercicios 2017-2019, sobre os datos do
orzamento de 2016, tendo en conta que se tratan de meras estimacions de dereitos e obrigas.
Dita prevision se inclie anexa o presente decreto.

SEGUNDO. Remitir o Plan Orzamentario a medio prazo do Concello de Xermade ao
Ministerio de Facenda e Administracions Pablicas polos medios telematicos habilitados ao
efecto

Xermade, 1 de marzo de 2016 O Alcalde, Asdo.-Roberto Garcia Pernas Perante min a
Secretaria-Interventora, Asdo.- Ana Elena Fernandez del Valle

O Alcalde sinala que o Plan Orzamentario é unha mera previsién , ¢ no mesmo figuran
Gnicamente gastos e ingresos correntes, e os de inversidn con cargo a fondos propios. En
relacién coa débeda o Alcalde destaca que no ano 2018 amorrtizarase por completo o préstamo
vixente a longo prazo, facendo fronte aos ultimos 4.822,80 euros no primeiro semestre do ano.

O Pleno dése por enterado.

5.- DAR CONTA DA CIFRA DE POBOACION A 01/01/2016.

Dase conta da cifra de poboacion do concello de Xermade referida a 1 de xaneiro de
2016, proposta polo Instituto Nacional de Estadistica para a sua aprobacion, que
contabiliza 1.944 habitantes: 949 varons e 995 mulleres.

OUTROS ASUNTOS. Non hai outros asuntos que tratar.

MOCIONS.- En data 25 de febreiro de 2016, rexistro n°® 332, tivo entrada a seguinte mocién do
grupo popular municipal:

MOCION

Nestas datas estase a comunicar 0s vecifios do Concello de Xermade un procedemento de
regularizacion de inmobles que estd a realizar no Concello de Xermade a Xerencia territorial
do Catastro, procedendo a dar de alta todo tipo de edificaciéns, entre elas as de uso agrario.

O anterior equipo de goberno do Partido Popular, propuxo no seu momento unha
ordenanza que foi aprobada polo pleno do Concello de Xermade, onde recollia unha
bonificacion para os bens inmobles ubicados en solo de niicleo rural vinculados ou destinados
a actividades primarias de cardcter agricola, gandeiro ou forestal, que na anterior revision
catastral pasaron a tributar por urbana.

Coa finalidade de que tddolos vecifios do Concello de Xermade, tefian os mesmos
beneficios fiscais, independentemente de vivir en solo de nicleo rural ou ristico e tendo en
conta que no ano 2017 van a pasar a pagar o IBI polo valor das edificacions de uso agrario
tamén en solo rustico.

Por todo o anterior grupo municipal do Partido Popular solicita do pleno da corporacion o
seguinte
ACORDO

Aprobar a redaccion dunha ordenanza municipal que recolla a bonificacion na cuota
integra de imposto de bens inmobles para as edificaciéns de uso agrogandeiro e do sector
primario en solo ristico, 6 igual que no solo de nicleo rural.

Xermade, a 24 de febreiro de 2016

Defende a mocién , o concelleiro do grupo popular municipal, D. Antonio Riveira Requeijo,
quen afirma que a proposta da mocién obedece a que no ano 2005 houbo unha revisién catastral

6

que afectou aos nticleos. Naquel momento estableceuse unha bonificacion do 80% aos bens
inmobles en solo de nucleo rural carentes de edificacions e os bens nos que o valor do solo e das
edificaciéns destinadas a actividades do sector primario independentes das vivendas
(residencias) sexa igual ao 100 % ou igual/ superior ao 80% do valor catastral. Na actualidade o
procedemento de regularizacion catastral afecta a todos os inmobles de uso agrario, ademais das
vivendas , polo que considera de xustiza que exista igualdade de condicions e que a bonificacion
se aplique a todo o solo ristico.

A continuacion toma a palabra o concelleiro do grupo socialista, D. Carlos Alberto Guerra
Gonzélez, manifestando que o equipo de goberno esta de acordo coa proposta de bonificacion
das edificacions de uso agrogandeiro e do sector primario en solo ristico, e que de feito remitiu
aos voceiros dos grupos da oposicion un borrador de ordenanza fiscal e reguladora do IBI, para
consensuar a modificacién da vixente, e que agora o que se deberia facer é negociar a
porcentaxe, e proceder no vindeiro pleno & aprobacion da mesma.

O voceiro do BNG agradece que lles vefia o sentido comin aos concelleiros do PP e a
solidaridade co medio rural, e que foi no ano 2005 cando aumentou moito o IBI como
consecuencia da ponencia de valores , cando eles gobernaban , duplicando no caso de Xermade
o valor do solo , e que foi o grupo popular , quen aprobou a ordenanza naquel momento e non o
BNG , e destaca que co novo procedemento de regularizacion catastral van tributar todas as
explotaciéns gandeiras. Remata dicindo que ve boa intencién no grupo de goberno, ao remitir
unha proposta de modificacioén da ordenanza para negociar entre todos os grupos municipais.

Pide a palabra o concelleiro do PP, D. Antonio Riveira Requeijo, por alusions, e di que o PP
non empeza a sensibilizarse agora, e di que revise a prensa daquel tempo.

A continuacion abrese o debate coa porcentaxe de bonificacion, xa que a lexislacion fala dun
maximo do 90 % , e a pesar de que o tenor literal da mocion non fai referencia a porcentaxes, a
intencioén do grupo popular € a de aplicar o 80% para equipar co solo de nucleo rural. D. Carlos
Alberto Guerra Gonzalez di que o grupo socialista esta de acordo coa bonificacion pero deixa
constancia que a porcentaxe a aplicar habera que negociala, € que o apoio a mocién ven
condicionada a non fixar neste momento unha porcentaxe concreta. D. Antonio Riveira sinala
que parécelle ben.

Polo tanto, sometida a votacion , a mocion resulta aprobada por unanimidade dos concelleiros
presentes.

ROGOS.-

O grupo municipal do BNG formulas os seguintes:

1°) OSCAR GONZALEZ PARDO E MARIA DO MAR HERMIDA PICO, EN

CALIDADE DE CONCELLEIROS DO BLOQUE NACIONALISTA GALEGO formulanlle
a Vde., para que sexa atendido no vindeiro Pleno da Corporaciéon Municipal, o seguinte

|  ROGO |

Exposicion de motivos:

Na pasada fin de semana produciuse un gran buraco na estrada Lu-2204
aproximadamente no punto quilométrico 1,4 (G altura do cruce de Vilar). A citada
estrada, de titularidade provincial e que une as parroquias xermadinas de Momdn e
Pifieiro e d sua vez estas coas Pontes, é de grande utilidade para vecifias e vecifios destas
parroquias do concello. A estrada atdpase en obras dende o pasado verdn, obras que
acumulan grandes atrasos e causan moitas molestias & vecifianza polo mal estado do
firme da estrada.

Polo exposto, formulamos o seguinte rogo:

Que o concello de Xermade inste 4 Deputacién Provincial a:

Revisar todos os pasos de auga existentes na citada estrada antes de levar a cabo o
aglomerado en quente para evitar problemas como o acontecido na pasada fin de
semana.

Amosar a disconformidade coa empresa que leva a cabo as obras xa que non tapou os
baches que, na maioria dos casos, eles mesmos coa magquinaria causaron ao facer as
obras.

Urxir 4 empresa adxudicataria das obras para que tape os baches de xeito inmediato
xa que fan que a via sexa case intransitable (previa 4 aplicaciéon do aglomerado en
quente).

Rematar a obra coa aplicacion de aglomerado en quente e instalando a sinalizacién
oportuna en canto o tempo o permita.

O Alcalde di que mandduselles esta informacion 6 servizo de vias e obras da Deputacién para
que actien o mais rapido posible .

2°) OSCAR GONZALEZ PARDO ¢ MARIA DO MAR HERMIDA PICO, en calidade de
Concelleiros do BLOQUE NACIONALISTA GALEGO formalanlle a Vde., para que sexa
atendido no vindeiro Pleno da Corporacion Municipal, o seguinte

]

ROGO |

Exposicion de motivos:

Coas intensas choivas dos pasados meses a avenida das Pontes, no barrio do Pedreiro,
en Xermade, viuse totalmente anegada e, por momentos, a auga ocupou toda a zona
pavimentada o que fixo que se formase un gran rego entre as beirarriias. Por outra
banda, os sumidoiros que debian filtrar a auga chegaron a expulsar auga como se
dunhas fontes se tratase.

Entendemos que hai algunha obsirucién na tubaxe que impide o paso da auga que
circula pola mesma dende a zona mais alta e non é capaz de evacuala por onde lle
corresponde.

A isto simase, principalmente na época estival, que estes sumidoiros desprenden
malos olores o que é molesto para a xente que circula e mesma para a xente usuaria
da terraza dun establecemento publico que est4 situado nesta ria.

Polo exposto, formulamos o seguinte rogo:

® Que o concello leve a cabo a limpeza da rede de sumidoiros o mais axiiia posible.
® Que se realice un estudo das necesidades de ampliar a dita canalizacién.

® Que se estude a problematica de malos olores derivada, posiblemente, da falta de
limpeza das canalizaciéns e que se arranxe este problema.

O Alcalde dase por enterado do rogo.

3°) OSCAR GONZALEZ PARDO ¢ MARIA DO MAR HERMIDA PICO, en calidade de
Concelleiros do BLOQUE NACIONALISTA GALEGO formulanlle a Vde., para que sexa
atendido no vindeiro Pleno da Corporacién Municipal, o seguinte

[ ROGO |

Exposicion de motivos:

Os dias de moita choiva no Campo da Feira en Moman, concretamente no treito
urbano da estrada que transcorre dende a rotonda cara a Betanzos, levantanse varias
tapas de rexistro da rede de sumidoiros e qudan fora do seu emprazamento e isto
supon un perigo para as usuarias das beirarrias.

Ademais, os sumidoiros de entrada de auga estan de xeito habitual levantadas e fora
do seu emprazamento o que supon tamén un perigo para peodns, ciclistas, etc.

Polo exposto, formulamos o seguinte rogo:

® A limpeza da rede de sumidoiros para que esta sexa capaz de evacuar mellor a
auga e asi evitar que as tapas de rexistro se despracen do seu lugar polo efecto da
auga.

®  Colocar os sumidoiros e, se é preciso, aplicarlles un punto de soldadura, para
evitar a sia substraccion.

O Alcalde toma en consideracion o rogo, pero engade que a aplicaciéon dun punto de soldadura
¢ mais dificil.

4°) OSCAR GONZALEZ PARDO ¢ MARIA DO MAR HERMIDA PICO, en calidade de
Concelleiros do BLOQUE NACIONALISTA GALEGO formilanlle a Vde., para que sexa
atendido no vindeiro Pleno da Corporacién Municipal, o seguinte

|  ROGO |

Exposicion de motivos:

No interior do pavillén municipal hai un interruptor xeral do alumeado ptblico que
en ocasions € accionado accidentalmente polos usuarios da instalacion e, como

consecuencia, parte do barrio do Pedreiro queda sen alumeado.

Noutras ocasions queda o alumeado dos vestiarios aceso durante a noite ou incluso
durante varios dias se cadra en fin de semana.

Dado que o pavillén municipal ¢ empregado por diversos clubs de futbol para levar a
cabo os seus adestramentos durante o inverno, polos monitores das escolas
deportivas, polo profesorado do colexio e por diferente persoal que descofiece as
instalacions e os distintos elementos para regular a iluminacion, formulamos o
seguinte rogo:

" Que se detalle no cadro de iluminacién cal é a funcién de cada interruptor.

" Que se informe aos usuarios da importancia de revisar que a iluminacién dos

vestiarios e do pavillén quede apagada.

O Alcalde dase por enterado, e sinala que comunicara o feito aos usuarios do pavillon.

5°) OSCAR GONZALEZ PARDO ¢ MARIA DO MAR HERMIDA PICO, en
calidade de Concelleiros do BLOQUE NACIONALISTA GALEGO formdilanlle a Vde., para
que sexa atendido no vindeiro Pleno da Corporaciéon Municipal, o seguinte

|  ROGO l

Exposicion de motivos:

No pasado mes de Marzo levaronse a cabo as probas de seleccion de dous pedns para
traballar durante seis meses nos espazos naturais do Concello de Xermade.

Algunhas das persoas candidatas fixéronnos chegar o seu malestar dado que cando se
inscribiron no proceso de seleccion se lles indicou, ou iso entenderon elas, que serian
avisadas para a data das probas e ao parecer non foi asi.

Polo exposto, formulamos o seguinte rogo:

" Que se facilite a todas as persoas que se inscriban en futuros procesos de seleccion

a informacién detallada sobre prazos de publicacién listaxes, proceso de seleccién,
datas de exames, publicacion de resultados, etc.

O Alcalde di que a informacion sobre a conovatoria, listaxes e data de exame colgose na web do
concello e no taboleiro de anuncios .

O voceiro do BNG manifesta que houbo persoas que entenderon que se lles ia avisar
persoalmente dita informacion, tan e como fixeron noutros procesos, e que non se fixo neste.

D? Maria do Mar Hermida formula como suxerencia que nestes casos, se pofia na péxina web

un distintivo ou algo que permita acceder con facilidade & informacion, especialmente para
persoas que non manexan habitualmente ditos mecanismos.

6°) OSCAR GONZALEZ PARDO ¢ MARIiA DO MAR HERMIDA PICO, en calidade de
Concelleiros do BLOQUE NACIONALISTA GALEGO formilanlle a Vde., para que sexa
atendido no vindeiro Pleno da Corporacién Municipal, o seguinte

| ROGO |

Exposicion de motivos:

Hai un colector de vidro situado no Castro da Igrexa, en Cazas, que leva MESES
cheo a reverter con bolsas con botellas 4 sia marxe e mesmo botellas soltas ao seu
redor. A situacién na que se atopa supdn un grave perigo para a vecifianza e sobre
todo para os mais pequenos que nun descoido dos maiores poden cortarse co vidro
que esta ciscado polo chan.

Polo exposto, formulamos o seguinte rogo:

O baleirado inmediato deste colector.

Que se faga unha actualizacién do mapa de colectores coa finalidade de que a
empresa adxudicataria do servizo saiba exactamente o lugar no que se atopan os
colectores e que o descoiiecemento non sirva de desculpa para non facer o servizo
correctamente.

Que o concello faga un seguimento do servizo da recollida do lixo para que non se
repita esta situacion en ningin colector.

O Alcalde di que deberon ir estes dias, dado que chamou 4 empresa que non estaba enterada , e
que lles facilitou documentacion e informacion sobre os colectores.

7°)OSCAR GONZALEZ PARDO ¢ MARIA DO MAR HERMIDA PICO, en calidade de
Concelleiros do BLOQUE NACIONALISTA GALEGO formulanlle a Vde., para que sexa
atendido no vindeiro Pleno da Corporacion Municipal, o seguinte

[ ROGO |

Exposicion de motivos:

Nos ultimos anos a retirada de voluminosos no concello de Xermade 1évase a cabo
porta por porta chamando previamente ao concello. Como esta informacién non se fai
chegar a todas as casas do concello, alguén depositou un colchén a beira dos
colectores de lixo situados na capela do Campo en Roupar. O citado colchodn leva no
lugar arredor de CINCO meses sen que ninguén o retire e polo que parece, o sefior
alcalde, experto en medio ambiente ¢ usuario desta via, tampouco deu orde da sua
retirada.
Polo exposto, formulamos o seguinte rogo:

Solicitamos a retirada inmediata do colchén.

Envio postal a todas as vivendas do concello nas que se informe a vecifianza sobre
o procedemento que hai que seguir para a retirada de voluminosos ¢ o uso dos
diferentes colectores.

Indicar tamén os puntos de recollida de plisticos agricolas existentes no concello,
asi como o procedemento que deben levar a cabo os gandeiros para poder
depositar os plasticos nos puntos indicados.

O Alcalde informa que, ao igual que facia o anterior equipo de goberno o aviso para a retirada
de voluminosos faise via bando, e manifesta que non hai inconvinte en ampliar a informacion
aos vecifios. En relacion co colchon comunica que xa o retiraron.

A concelleira do BNG agradece que os rogos do seu grupo sexan tan eficientes e que ordene
recollelo o mesmo dia que o presentan o rogo , a pesar de levar sobre cinco meses no devandito
lugar, lugar polo que por outra banda pasa o Alcalde diariamente.

8%) OSCAR GONZALEZ PARDO ¢ MARIA DO MAR HERMIDA PICO, en calidade de
Concelleiros do BLOQUE NACIONALISTA GALEGO formulanlle a Vde., para que sexa
atendido no vindeiro Pleno da Corporacién Municipal, o seguinte

I ROGO

Exposicion de motivos:

Como vén sendo habitual nestas datas, debido G choiva, a falta de mantemento e o
deterioro en si dos firmes das estradas, formdronse numerosos baches e fochancas en
distintas estradas do noso concello.

Son moitas as estradas de titularidade provincial que sofren un gran deterioro cada vez

que chove e nas que se producen profundos baches cortantes que causan cuantiosos

danos nos vehiculos e incluso poden causar accidentes e saidas de via.

A continuacion detallamos varios casos:

- Lu-P-2207, km 7, nas inmediacions do cruce da Silvela-Cazds.

- Lu-P-6513, nas inmediacions da ponte sobre o Rego de Cerracin (Momdn).

- Lu-P-2205, no barrio da Silva-Xermade.

- Lu-P-2404, de Momdn a Pifieiro. Baches continuos ao longo de todo o traxecto que
se ven incrementados nos 2 km iniciais da via que non se repararon cando estivo a
magquinaria traballando nela.

Polo exposto, formulamos o seguinte rogo:

®  Solicitamos, con cargo aos orzamentos destes 2016, a reparacién urxente dos

baches existentes nestes treitos dada a perigosidade que supofien para os usuarios
das citadas vias.

12



CONCELLO DE XERMADE
Praza do Concello, s/n

27833 Xermade (L.ugo)

Tel.: 982 501 001

Fax: 982 501 027
www.xermade.org

Como dixo no primeiro rogo, expén o Alcalde que comunicou dita situacién ao enxefieiro de
vias e obras e reiterou 4 peticion ao Deputado de Vias e Obras.

9°) OSCAR GONZALEZ PARDO ¢ MARIA DO MAR HERMIDA PICO, en calidade de
Concelleiros do BLOQUE NACIONALISTA GALEGO formulanlle a Vde., para que sexa
atendido no vindeiro Pleno da Corporacion Municipal, o seguinte

| ROGO |

Exposicion de motivos:

Nas pasadas semanas comezou a formarse unha fochanca na estrada 2202, 4 altura do
punto quilométrico 1,600.

Ademais da fochanca esta estrada viuse asolagada en varias ocasions coas enchentes
deste inverno.

Polo exposto, formulamos o seguinte rogo:

®  Solicitamos a reparacién urxente desta fochanca.

® Solicitar 4 Deputacion Provincial o compromiso de solucionar o problema das

inundacions.

O Alcalde dése por enterado e afirma que hai que buscar algunha solucion.
O BNG formula outros dous rogos non presentados por rexistro:

- Que se solucione o tema da sinal do paso de pedns que se atopa na Avenida de As
Pontes , xunto 6 pavillon , colocandoa a altura adecuada.

-Que non se cobren retroactivamente os atrasos no IBI como consecuencia do
procedemento de regularizacion catastral.

PREGUNTAS.-

e Don Tomas Rodriguez Arias, voceiro do grupo municipal do Partido Popular de
Xermade, ao abeiro da lexislacion vixente, formula as seguintes preguntas:

1?) As estradas provinciais que comunican o Concello de Xermade presentan un estado
deficiente de mantemento. A situacion agravase a cada momento e incluso existen puntos onde
resulta dificil esquivar os furados existentes en todo ¢ ancho da estrada.

Como puntos mais perigosos temos a estrada provincial 2201 de Candamil a Xermade que no
punto kilométrico 3,470 fronte a Casa do Concello de Xermade, presenta un bache de
considerables dimensiéns dificil de evitar e perigoso, tendo ademais en conta a proximidade do
cruzamento da estrada.

Na estrada 65-13 , de Vilalba a Camposo do Foxo de Penamaior e rampa a Xermade, presenta
varios puntos en mal estado . No punto kilométrico 14,800 entrando no termo de Xermade
proximo 4 Ponte de Cerracin, o niimero de baches impide sortealos e os vehiculos vense
obrigados a parar para tratar de evitar os golpes que reciben. Prodicense numerosos danos dos
que ¢ responsable civil a Deputacion Provincial de Lugo.

Na estrada 22-04 de Moman 4 de. As Pontes a Portosouto, na que os presidentes da Deputacion
provincial de Lugo e o Alcalde de Xermade se afanaban en vender a sua mellora , leva tempo
esquecida . De feito que o acondicionado de dous kilometros iniciais fixose sen ocupar os
terreos necesarios, impedindo unha mellora necesaria ¢ un incremento no radio das curvas;
ademais o asfaltado e bacheado de baixa calidade xa provoca a existencia de numeros baches
que deberan ser tapados de novo, cun incremento no custo , para poder engadir o aglomerado en
quente.

Pregunta.- Mentres tanto queremos coiiecer se o Alcalde de Xermade fai algunha xestion e
presion ante a Deputacion Provincial de Lugo para que Xermade non quede olvidada e
solo se atenda cando a situacién das estradas provoque maiores desgracias persoais.

O Alcalde resposta que falou co deputado e aos técnicos fai mais dun mes e que lle dixeron que
o ian arranxar o mais rapido posible, polo que habera que seguir presionando para que o fagan .
D. Tomas Rodriguez Arias afirma que a estradas de Xermade son as peores da provincia de
Lugo.

2%) O dia 5 de abril de 2.016 aparece na prensa unha nova na que o alcalde de Xermade, Roberto
Garcia, manifesta que pretende crear unha senda xunto ¢ antigo trazado da estrada LU-170 en
Cabreiros. Segundo a informacién a idea municipal -exposta en dias pasados a4 delegada da
Xunta, Raquel Arias - consiste en mellorar os marxes da estrada hasta o entorno do Campo de
futbol e da area recreativa.

Ante a clara terxiversacion dos datos a da actuacion levada a cabo polo actual alcalde, Roberto
Garcia, queremos plantexarlle desde o grupo do Partido Popular de Xermade as seguintes
preguntas en relacion ¢ asunto, para que sexan respostadas no vindeiro pleno:

-.Foi ante a delegada da Xunta expoiierlle a proposta da senda en Cabreiros ou xa estaba
proxectada pola Xunta de Galicia?

-¢Leu a noticia da prensa do dia 23 de marzo no mesmo diario 6 que vostede fixo esas
declaracion, no que se informaba que a Xunta creara na Terra Cha nove sendas para pedns e
ciclistas investindo millén e medio de euros e no que estaba incluida unha senda de Cabreiros 6
campo de futbol e 4 area recreativa ¢ lado da estrada LU-170?.

-¢Sabe o alcalde onde naceu a proposta de incluir ese tramo para o proxecto que executa e
financia a Xunta de Galicia e que presentou a delegada Raquel Arias?.

-;Fixo o Alcalde, en referencia 6 tema algunha xestién aparte de esas manifestacions & prensa,
para a mellora do tramo cunha senda a incluir no Plan de Sendas de Galicia?

Xermade
pretende crear un
paseo cerca del
campo de fiitbol
de Cabreiros
VILALBA /LA VOZ

Elalcalde de Xermade, Rober-
to Garcia, pretende crear una
senda junto al antiguo trazi-
do de la carretera LU-170 en
Cabreiros, La carretera, cu-
yo mal estado en el munici-
pio xermadino se intenta co-
rregir desde hace afios, tiene
un trazado modificado, que
ahora desemboca en una ro-
tonda por la que se accede a
fa AG-64.

La idea municipal —expues-
taen dias pasados a la delega-
da territorial de la Xunta, Ra-
quel Arias-— consiste en me-
jorar los margenes de la ca-
rretera hasta el entorno del
campo de fiitbol y del dreare-
creativa, en un tramo que tie-
ne algo mds de medio kilome-
tro de longitud.

O Alcalde resposta que fai meses estivo en Xermade un técnico, que plantexou a posibilidade de
facer algunha senda, e que pensou nesa via principalmente polo tema de garantir a seguridade.
Engade que a pasada semana entrevistouse con Raquel Arias para manifestarlle como delegada
territorial da Xunta en Lugo as necesidades e demandas deste concello, e expusolle o tema.
Cree que houbo unha mala interpretacion por parte dos periodistas xa que serd a Xunta en todo
caso quen leve a cabo dito proxecto e non o Concello de Xermade.

O concelleiro do PP, D. Antonio Riviera sinala que nin a nota de prensa se axusta a realidade
nin tampouco o fai o que di o Alcalde, xa que o PP xa fixo a mesma proposta con anterioridade.

O Alcalde di que él non minte, ¢ insiste en que o periodista malinterpretou as stias palabras.

A concelleira do grupo popular preguntalle entén se minte o xornal. O Alcalde remata dicindo
que él non minte.

3") Non presentada por escrito: Fixo alguna xestion na pista de Sucastro a A Pena, a cal esta
practicamente cortada?

O Alcalde di que levou unha valla, pero que hai q reparar a pista.

4*) Visto que a Xunta de Galicia realizou recentemente unha oferta de parcelas a prezo minimo,
Fixose por parte do concello algunha publicidade das parcelas do poligono de Xermade a prezo
practicamente cero?

O Alcalde di que de momento non se fixo nada.

5%) En relacién coa sinalizacion dos aparcadoiros para minusvalidos, concretamente a pintura de
beirarrias, € correcto pintalos de cor azul ?

O Alcalde afirma que son azuis os aparcamentos para minusvalidos.

6°) Como esta xestionando o tema dos desbroces dos camifios , que en virtude do Convenio coa
Xunta son para desbrozar a man?

O Alcalde informa que a través do técnico de emprego contactouse cos Presidentes das
Asociaciéns de Vecifios para que comuniquen, dado que os cofiecen de primeira man , qué
camifios consideran axeitados para desbrozalos deste xeito, e que os sinalen no mapa, € que
despois seran obxecto de supervision.

O grupo municipal do BNG realiza as seguintes preguntas:

1) Exposicion de motivos:

Na pasada semana safu na prensa informacion sobre a intencion do sefior alcalde de
acondicionar unha senda peonil nas marxes da antiga Lu-170 dende o nticleo do Chao ata
a zona da area recreativa de Cabreiros

B Existe algin proxecto sobre a obra que pretende facer ?

B Consultou a intencién de facer a obra coa vecifianza e o colectivo veciiial existente

na parroquia de Cabreiros?

O Alcalde manifesta que a intencion principal € a de garantir a seguridade, e que ainda
no hai un proxecto en firme , pero en todo caso a finalidade serd a consecucién dunha maior
seguridade

O voceiro do BNG que o seu grupo ten unha proposta, e que lles gustaria que se tivese
en conta, e que consisten en deixar a estrada unidireccional.

2% Exposicion de motivos:

Nas probas levadas a cabo para a contratacion de dous pedns por parte do concello de
Xermade tivo, ao noso entender, un peso moi importante o tema numero 3 da
convocatoria que falaba de “utilizacion de maquinaria agricola. TRACTOR”. Un peén
nunca pode ser tractorista e ainda que a convocatoria ofertaba duas prazas de peons, o
exame consistiu no manexo dun tractor con desbrozadora.

Ademais disto, os exames foron levados a cabo no poligono industrial, cun tractor
prestado e entendemos que sen darse as condicions de seguridade necesarias en canto a
distancias do radio de accion da maquina nin cando a persoa que estaba levando a cabo o
exame non dispofiia de experiencia no uso e manexo desta maquinaria (na convocatoria
s6 se especificaba estar en posesion do permiso de conducir tipo B).

Polo exposto, o noso grupo formulalle as seguintes preguntas:

" Que tarefas estin levando a cabo os peéns?

® Xa que o tractor era dunha empresa privada e os aspirantes aos postos de pedns
non forman parte dela. Dispoiiia o tractor dos seguros necesarios en caso de
accidentarse ao realizar o exame algin dos aspirantes ao posto?

Sinala o Alcalde que as tarefas que desenvolven son , entre outras, acondicionamento de rutas
de sendeirismo, areas recreativas, desbroces, etc..

En relacién co segundo punto di que o concello fixo unha poéliza de responsabilidade civil para
posibles danos. Engade que o persoal de seleccion formaba parte do Parque Mobil da
Deputacion e que polo tanto son profesionais da materia.

Sobre o manexo de tractor di que unha das principais finalidades do proceso de seleccién era
que o persoal manexara dita maquinaria.

3") Exposicion de motivos:

O pasado sdbado 19 de marzo celebrouse no Reguengo, en Cabreiros, a festa e comida
campestre do San Xosé. Para a celebracion deste evento, e tal como se pode ver no
rexistro do concello, os membros da comision de festas puxéronse en contacto co alcalde
en tempo e forma para solicitar unha contribucion econdmica para a instalacion da
carpa. Segundo nos transmitiu a comision de festas, non recibiron ningunha resposta por
parte do concello.

Polo exposto, o noso grupo formulalle as seguintes preguntas:

® Cal é o motivo polo que o sefior alcalde non é capaz de dar resposta a unha
solicitude feita pola vecifianza?

" Se non responde a algo presentado por rexistro, como hai que poiierse en contacto
con vostede para obter resposta?

® Cales son os criterios para contribuir coa instalacién da carpa para os festexos do
concello?

O voceiro do BNG manifesta que os vecifios solicitantes non tiveron ningunha notificacion por
escrito a sua solicitude, que a via foi telefonica e lles dixeron que o grupo de goberno teria que
valoralo, e non tiveron resposta.

O Alcalde recoiiece que non se lles notificou por escrito , en canto o medio de contactar con él
di que como cada quén considere.

Sobre os criterios invocados no terceiro punto informa de que non existen criterios, € que como
xa manifestou con anterioridade , fixose o ano pasado unha excepcion no caso de Pifieiro pola

circunstacia excepcional de que no Gltimo momento , o Concello de As Pontes non lles prestou
a carpa a cal tifianse comprometido.

4%) Exposicion de motivos:

O vindeiro dia 7 de maio de 2016 terd lugar o acto de cincuentenario do IES Santiago
Basanta Silva de Vilalba, na informacion facilitada pola organizacién asi como na
presentacion do acto e no cartaz informativo figura como colaborador, entre outras
entidades, o Concello de Xermade. Polo exposto, o noso grupo formulalle as seguintes
preguntas:

®  Que achega econémica fixo o concello de Xermade?

¥ A que se debe a dita achega?

O Alcalde comunica que de momento non se fixo ningunha aportacién econdmica, e que o
motivo obedece a que nunha xuntanza solicitouse deste concello unha contribucion co acto ,
dado que a maioria dos nenos deste municipio estudian no devandito centro.

5%) Exposicion de motivos:

No pasado mes de febreiro retirdronse alguns focos de alumeado publico, sen previo
aviso, en vivendas do concello, por exemplo, na parroquia de Cazds.
Polo exposto, o noso grupo formiilalle as seguintes preguntas:

® Cal é o motivo de que se retiraran os focos?
®  Vanse continuar retirando?

®  Por qué non se avisa aos donos das vivendas antes de levar a cabo a eliminacién do
punto de luz?

Informa o Alcalde que o motivo é que se trata de casas deshabitadas e sen enderezo
postal , motivo polo que non se lles notificou aos afectados. Expon que se retiran para
ser reutilizados noutras vivendas, e en todo caso para aforrar custos.

6*) Exposicion de motivos:

O 22 de xaneiro remataba o prazo de alegacions ao PXOM. A dia de hoxe a vecifianza

nada sabe delas e comeza a estar preocupada. Hai familias que estan agardando unha
resolucion para cofiecer a cualificacion final dos seus terreos pois desexan facer uso
deles. Polo exposto, o noso grupo formulalle as seguintes preguntas:

® Cal é o prazo estimado da resolucién?

® Cando se vai dar resposta das alegacions ao PXOM que presentou a vecifianza?

O Alcalde resposta que falou co equipo redactor e que non se pode falar de prazo exacto xa que
de momento estan coas adaptacions do Plan 4 nova Lei de Urbanismo, e resolvendo o tema dos
informes sectoriais.

O voceiro do BNG sinala que entén o BNG tifia razén, e que non entende a que vifieron tantas
presas para aprobar o Plan nun pleno extraordinario , a unha semana do ordinario, € sabendo
que proximamente ia entrar en vigor a nova lei.

O Alcalde di que foi boa idea anticipalo dado que , de non facelo algin dos aspectos ian ter que
modificalo completamente.

A concelleira do grupo popular , D* Isabel Campello Ares, pregunta cando van comezar coas
obras do PDR que figuraban no Anexo VI de Inversions do Orzamento Municipal para o 2016.

O Alcalde resposta que proximamente, e pola secretaria que subscribe engadese que hoxe
chamou a Xunta para preguntar o mesmo e que lle dixeron que nos vindeiros dias verian a facer
a acta de non inicio, requisito previo ao inicio da mesma.

O voceiro do BNG , D. Oscar Gonzalez Pardo pregunta polo estado do expediente do camifio
das Casas Novas.

O Alcalde resposta que o camifio estd aberto, e que dado que o mesmo é moi estreito € moi
dificil meter as maquinas no lugar sen invadir unha propiedade privada. De todolos xeitos di
que nese lugar , a pesar de que o camifio controvertido estea aberto, hai outros camifios de
acceso non € a Unica via de acceso as fincas , e que o concello ten outras necesidades en relaciéon
coas pistas.

A concelleira do BNG D* Maria do Mar Hermida Pico, da traslado das queixas e interésase pola
existencia de goteiras, falta de calefaccion, e incluso de ausencia de papel hixiénico na Nave
municipal do poligono, na que estase a desenvolver o curso de axuda no fogar .

O Alcalde sinala que xa foi varias veces unha empresa de Moman a tratar de arranxar o tema
das goteiras. Sobre a calefaccion di que hai unha caldeira de biomasa que as veces falla polo que
levaron radiadores eléctricos.

Por tultimo a devandita concelleira volve a preguntar polo tema do horario da alcaldia , do cartel
de atencion ao publico, e engade que a quén lle vai votar a culpa esta vez. O Alcalde di que esta
a disposicion dos vecifios € que colocou o seu nlimero de mobil para que o chame todo aquel
que o precise para calquera consulta.

RENUNCIA AO CARGO DE CONCELLEIRO DE D. TOMAS RODRIGUEZ

ARIAS.DECLARACION DE VACANTE E SOLICITUDE DE NOMEAMENTO DE
SUSTITUTO POLA XUNTA ELECTORAL CENTRAL.

Trasladado este punto ao final en virtude do previsto no artigo 91 do ROF procédese a tratar
neste momento.

Visto o escrito de data 31 de marzo de 2016, rexistro de entrada n°® 471, presentado por D.
Tomas Rodriguez Arias, DNI 76554574-V, concelleiro do PP, no que manifesta que presenta a
renuncia ao cargo de concelleiro do grupo municipal popular para o que foi elixido nas pasadas
elecciéns municipais.

Resultando que, segundo consta no expediente obrante neste concello, correspondente as
pasadas eleccions municipais do dia 24 de maio de 2015, na candidatura presentada polo Partido
Popular, na que estaba incluida o concelleiro D. Tomas Rodriguez Arias , que agora renuncia, o
candidato seguinte na colocacion da devandita lista € D. José Luis Otero Paz.

Considerando que, segundo o artigo 9 do Regulamento de Organizacién, Funcionamento e
Réxime Xuridico das Entidades Locais, os concelleiros perden dita condicion , entre outras
causas:

4.- Por renuncia, que deberd facerse efectiva ante o Pleno da Corporacion.

Considerando que , conforme ao artigo 182 da Lei Orgénica 5/1985, de 19 de xufio, do Réxime
Electoral Xeral, en caso de renuncia dun concelleiro, o escafio sera atribuido ao candidato ou, no
seu caso, ao suplente da mesma lista a quen corresponda, atendendo a orde de colocacion.

A corporacién , por unanimidade ACORDA:

PRIMEIRO.- Quedar por enterada do escrito presentado por D. Tomas Rodriguez
Arias, de data 31 de marzo de 2016, rexistro de entrada n° 471, concelleiro deste Concello do
PP, no que manifesta que por motivos persoais non lle € posible seguir exercendo o cargo de
concelleiro do Grupo Municipal Popular, polo que solicita lle sexa aceptada a renuncia a dito
cargo.

SEGUNDO.-Declarar a vacante producida do cargo de concelleiro pola dimisién de D.
Tomas Rodriguez Arias, trasladando certificacion do presente acordo 4 Xunta Electoral Central,
aos efectos previstos no artigo 182 da Lei Organica de Réxime Electoral Xeral

TERCEIRO.- Comunicar 4 Xunta Electoral Central que o candidato seguinte da lista
presentada polo PP nas eleccions locais celebradas o 24 de maio de 2015 é D. José Luis Otero
Paz.

CUARTO.- Facultar ao Sr. Alcalde Presidente para a firma de canta documentacion
sexa necesaria para a execucion do presente acordo.

QUINTO.- Notificar o presente acordo a D. Tomas Rodriguez Arias.
Toma a palabra o Sr Rodriguez Arias para dar as grazas a todos os vecifios que lle votaron nas
Gltimas tres lexislaturas, pide perdén polos erros que puido cometer, pero que renuncia ao cargo

coa conciencia tranquila xa que todas as decisions que tomou durante os anos de mandato foron
encamifiadas a mellorar a calidade de vida dos vecifios. Agadrece tamén aos compafieiros aos

actuais e aos que tivo con anterioridade, ¢ a todos os funcionarios sen excepcién polo seu
traballo e profesionalidade, e fai unha mencién especial 6 seu antecesor no cargo D. Manuel
Gonzalez, e a D. Sabino Ares. Manifesta que renuncia para deixar paso a outra xente e insiste en
disculparse polos erros cometidos, ainda que deixa constancia de novo en que a intencion
sempre foi a de mellorar este concello, un concello pequeno e con poucos recursos, que limitan
e dificultan en gran medida a toma de decisiéns. Recofiece que as veces nas campaiias electorais
subese o tono coas promesas, pero sinala que nas mesmas nunca fixo referencia a temas
persoais, como sucedeu con él na Gltima campafia, polo que quere agradecer especialmente o
gran apoio recibido da familia e amigos. Remata dicindo que queda a disposicién de todos para
aquelo que precisen.

O Alcalde concede a palabra ao voceiro do BNG, e concelleiro dende as ltimas eleccidns,
quen afirma que ainda que conviviron pouco tempo, os meses que coincidiron foron bos e
deséxalle o mellor.

A continuacién a concelleira do BNG D* Maria do Mar Hermida Pico, manifesta que despois de
cinco anos no cargo, deséxalle o mellor no plano persoal, disfrutando da nova etapa que
comeza, ¢ no plano profesional non pode dicir o mesmo pois alégrase de que perdera a maioria
nas pasadas eleccidns . Destaca que mentres estivo na alcaldia tiveron moitas discusiéns nos
plenos, algo que ainda asi non sucedia cos seus antecesores posto que non se lles deixaba
intervir durante os plenos. Lémbralle o dia no que lle dixo que Xermade non era un paraiso
fiscal cando o BNG pedia unha baixada do IBI, e paradéxicamente hoxe, dende a oposicion
formulan unha mocién para introducir unha bonificacion no IBI , alégrase polo tanto de que lles
entre o “sentidiiio”.

Por ultimo, o Alcalde sinala que ten a conciencia tranquila polo que o Sr Rodriguez dixo de
X0go sucio durante a campafia . En nome do Concello agradécelle o traballo desenvolto durante
doce anos e deséxalle a maior felicidade posible.

O voceiro do BNG pide a palabra para agradecer ao publico a presencia no Pleno ainda que non
poida intervir , tal € como solicitou no seu momento o BNG, e a continuacion abrese o debate
sobre a posibilidade legal de intervencién do publico nos plenos.

Non habendo mais asuntos que tratar, o Sr. Presidente levanta a sesion, sendo as vinte e unha
horas e dezaoito minutos do expresado dia. Autorizase a presente actgeea.sinatura do Alcalde e
da Secretaria que da fe.




